
POZIV MEDIJIMA
RCC će u Sarajevu okupiti stručnjake za regionalnu strategiju istraživanja i razvoja za Zapadni Balkan 
SARAJEVO, 6. septembar/rujan 2009. godine – Stručni sastanak na temu izrade Regionalne startegije istraživanja i razvoja za Zapadni Balkan održat će se u ponedeljak, 7. septembra/rujna 2009. godine u Sekretarijatu Vijeća za regionalnu saradnju (RCC) u Sarajevu. Sastanak predstavlja radni nastavak ministarske konferencije koju su 24. aprila/travnja 2009. godine u Sarajevu organizirali Sekretarijat RCC-a i Češka Republika. 
Cilj ovog skupa je da se ocijeni trenutni status projekta i da se razgovara o budućim koracima u izradi regionalne strategije. Od učesnika se očekuje da u skladu sa Zajedničkom izjavom, koja je usvojena na ministarskoj konferenciji, uspostave koordinaciono tijelo projekta koje će biti zaduženo za izradu strategije.  

Sastanak će otvoriti zamjenica generalnog sekretara RCC-a, Jelica Minić. Uvodna izlaganja održat će voditelj programa pri Generalnoj direkciji za proširenje Evropske komisije, Henk Visser, i viši ekonomist u Odjelu za razvoj finansijskog i privatnog sektora Svjetske banke, Paulo Guilherme Correa.
Na skupu će se okupiti stručnjaci iz ministarstava nauke i istraživanja iz zemalja članica RCC-a iz Jugoistočne Evrope (JIE), uključujući Albaniju, Bosnu i Hercegovinu, Hrvatsku, Crnu Goru, Srbiju, Bivšu Jugoslovensku Republiku Makedoniju i UNMIK/Kosovo, članovi naučnih institucija iz regije, te predstavnici relevantnih međunarodnih organizacija i zainteresiranih strana. 
Cilj Regionalne strategije istraživanja i razvoja za Zapadni Balkan jeste da poveća prenos znanja kroz jačanje mreža i kapaciteta istraživača i naučnika sa Zapadnog Balkana, ali i cijele JIE; da poboljša saradnju naučnih, istraživačkih i obrazovnih zajednica sa poslovnim sektorom; te da se u konkurentnim sektorima uspostave prekogranični regionalni klasteri koji će utrti put uspostavljanju konkurentnih regionalnih centara izvrsnosti.  
Pozivamo predstavnike medija da prisustvuju otvaranju sastanka u ponedeljak, 7. septembra/rujna 2009. godine, u 10:00 časova, u prostorijama Sekretarijata RCC-a, Trg BiH 1/V, 71000 Sarajevo, Bosna i Hercegovina.  

